
1r,1 VnsER herre ieſvs chriſt.
1r,2 d͛ hat ſich ſelbē gediemvͦtiget. ze allē
1r,3 dē dingē. div vnſ zvͦ dē ewigen heil.
1r,4 nvtze. vn̄ noͤ tvrftich ſint. vō gantzē
1r,5 trıwͮen. Da vō ſo iſt daz billich. daz
1r,6 oͮch wir vnſ vlizzen. allezit nach ſei⸗nē
1r,7 willē. vnſ͛ h͛tze. vn̄ vnſ͛ lebē zerihtē.
1r,8 w an ſin wille iſt ein foͤRm all͛ rehticheit.
1r,9 vn̄ iſt div erſt. vn̄ div hoͤhſt rehticheit.
1r,10 vn̄ ſo im ie næher. ſo ie rehter.
1r,11 Vn̄ wā wir ſinez willē an ſein͛ gotheit
1r,12 niht erchennē mohtē. dar vmb enphiēch
1r,13 er die m̄ſcheit an ſich. Alſ er dē engeln
1r,14 indē himel geoͤffent het ſeinē willen
1r,15 inſin͛ gotheit. daz oͮch er ſelbe vnſ m̄ſchē.

1v,1 hie enerde. lert ſinen willen. in
1v,2 ſiner gotheit. daz oͮch er ſelbe
1v,3 vnſ m̄ſchen hie en erde lert ſinē
1v,4 willen. mit ſin͛ m̄ſcheit.
1v,5 Div nach d͛ gotheit alſo gantzlichen
1v,6 geoRdent iſt. an aller heili⸗cheit.
1v,7 alſ ez zimlich iſt. m̄ſchē
1v,8 in einer perſon v͛einet. Er iſt
1v,9 d͛ ſpiegel aller volchomēheit.
1v,10 dar inne wir vnſ alle zit erſehen
1v,11 ſvln. waz got vō vnſ
1v,12 vod͛ zebehalten. vn̄ weſ an vſ̄
1v,13 gebreſte. nach ſinē inn͛ ſtē willen.
1v,14 So ein iegelich m̄ſch ie
1v,15 ofter diſen ſpiegel fvr ſich ſet⸗zet.
1v,16 vn̄ ie vlizzichlicher ſich

2r,1 ſelben da nach richtet. vn̄ reinet.
2r,2 ſo er dē goͤtlichen ſpiegel. ie chlarlicher
2r,3 indem himel. an ſehēde
2r,4 wirt vn̄ ie volchlicher vō ſinē

2r,5 brehenden glaſte erlvhtet. Dar
2r,6 vmb waRt er hohe an daz chrvze
2r,7 erboͤret vn̄ genagelt oͤffenliche
2r,8 vf dem velde. all͛ d͛ werlt
2r,9 an zeſehen. alſ man die ſpiegel
2r,10 ſpvlget an die tvr ſvle zenageln.
2r,11 daz die vz vn̄ ingende ſich
2r,12 dar inne erſehē. Daz wir
2r,13 alle an im lernē. die tvgentfrome.
2r,14 die er vnſ hat vf erde
2r,15 braht. vō d͛ himel ſchvͦl. d͛ oͤb͛iſtē
2r,16 tvgende ſchvͦlmeiſter. Siniv

2v,1 wort. ſiniv werch. ſint allez tvgēde
2v,2 letzen. vn̄ doch ſvnd͛liche lert.
2v,3 er diſe tvgent. do er ſprach.
2v,4 “Lernt vō mir. wan ich ſenfte
2v,5 bin. vn̄ diemvͦtigez h͛zen. ſo vīdet
2v,6 ir rvͦwe ıwͮern ſelen. min
2v,7 ioch iſt ſēfte. ſvͦzze. vn̄ min
2v,8 bvrde iſt ringe.” die and͛n tvgent
2v,9 lert er. do er ſprᵃch. “dar an erchēnent
2v,10 allen die erchantnvſſe ha⸗bent.
2v,11 daz ir min ler ivng͛ ſit.
2v,12 ob ir minne ze ein and͛ habet.
2v,13 alſ ich ivch geminnet han.”
2v,14 Sit er ſelbe gihet daz wir
2v,15 diſe tvgent. vō im lern ſvln. ſw͛
2v,16 nv ſin ſchvͦlchint wil ſin. d͛ zeig

3r,1 ez and͛ Lervnge d͛ wol lernt. ſchvͦlær
3r,2 d͛ froͮt vn̄ eret ſinē ſchvͦlmeiſter
3r,3 ih͛m xp̄m. Swie ab͛ nie⸗man
3r,4 mit woRten chvnne. alſo
3r,5 vollechlichen. vn̄ alſo eigenlichē
3r,6 chein tvgent gelerēn vn̄ in daz
3r,7 h͛ze gemalen. Alſ div oͤlvnge
3r,8 deſ heiligen geiſteſ. d͛ ſi indaz herze
3r,9 givzzet. ſo helfent ſi doch
3r,10 ein teil. daz mā daz h͛ze deſte baz
3r,11 daR nach chvnne geoͤRdenen. vn̄
3r,12 gerichten. dar vmb. alſ verre
3r,13 ich mich ie mitten verſten chan.
3r,14 vn̄ gedenchen mach. Alſ din ge⸗iſt
3r,15 reht choͤm. vn̄ got liep an
3r,16 dir ſi. alſo lege ich dir ein valtige
3r,17 frome fvr. nach d͛ dv dich

3v,1 richteſt. alſ dv mich diche gebetē haſt.
3v,2 Swo dv dich bezzerſ v͛ſteſt. vn̄
3v,3 daz dir baz choͤm. da wil ich niht
3v,4 daz dv mir volgeſt. da volge dem
3v,5 bezz͛rn meiſter. dē heiligen geiſt.
3v,6 Nach dem ſich elliv h͛ze rihten
3v,7 ſvln. die ſiner bi wonvnge gerēt.
3v,8 getroſt w͛den. vn̄ alſ er ſelbe ſenfter
3v,9 iſt. alſo lern vō im ſenft ſin.
3v,10 dir ſelben. vn̄ and͛n lvten. Dir ſelben
3v,11 daz dv allez din gemvͦte vf
3v,12 in einen laſt. alſ verre daz mit fvͦgen
3v,13 ſin mach. voR deſ libeſ noͤtvrft
3v,14 vn̄ deſ gemeinen oͤRdenſ gehorſam.
3v,15 wan ſwie doch goteſ heimlich
3v,16 ob allen dingen ſi ſo mvͦz man

4r,1 etewenne vnd͛laz haben dar
4r,2 an. Dvrch deſ libeſ chrancheit
4r,3 daz er iz erweren. mvge. vn̄ dv⸗rch
4r,4 andere h͛zen fride. div von
4r,5 ir broͤdicheit ſich mvrmelnſ niht
4r,6 erweren mvgē. Swer vnſern
4r,7 h͛ren vnbeſcheidenlichen.
4r,8 behaben wil dem entrinnet er
4r,9 oͤfte. Swer ſich ſin beſcheidēlichen
4r,10 vnd͛ wile. anet mit ſene
4r,11 d͛ behabet in. wan d͛ ſich nach
4r,12 im. od͛ mit im. zein͛ wile. alſo
4r,13 gar v͛chrenchet. D az im div
4r,14 chraft gaR enget al meiſt. in
4r,15 dem hoͮbte. d͛ mvͦz dar nach vnſ͛m
4r,16 h͛ren. da wid͛ alſ fremde w͛den

4v,1 Daz er wͤder andæhtichlichen gebeten
4v,2 getar. noch an got tieffe gedenchen.
4v,3 ob er den ſin gert zebehalten.
4v,4 dar zvͦ alſ h͛t er voR dem libe
4v,5 waſ mit v͛chrenche. Alſ zaRt
4v,6 wirt im d͛ lip. dar nach mit gemache.
4v,7 vn̄ mit ſenften leben. daz
4v,8 er vf halte in. vn̄ wid͛ bringe
4v,9 vn̄ mvrmelt vf die andern.
4v,10 Daz ſi im vngeloͮbich ſin. vn̄
4v,11 im ſiner noͤtvrft niht helfent
4v,12 nach ſiner dvrfte. dar vnd͛ ergaRnent
4v,13 ſich die and͛n vō im daz
4v,14 er zemvͦlich ſi. vn̄ den lip zeliep

Referenzkorpus Mittelhochdeutsch v2.0 (https://linguistics.rub.de/rem) 3

https://linguistics.rub.de/rem


M405Y: David von Augsburg: Traktate Diplomatischer Lesetext

4v,15 habe. Volge dem gemeinen oͤRdē.
4v,16 ſwa dv mit fvͦgen maht vn̄

5r,1 an grozzen ſchaden. d͛ andaht. ſo haſt
5r,2 dv deſte baz mer frideſ. vō d͛ ſamvnge.
5r,3 vn̄ wirſt deſte minn͛ v͛mæret
5r,4 ob dir got iht heimliche gnaden
5r,5 tvͦt. zivch din gemvͦt. vō allem dem
5r,6 deſ dich niht an get. Laze ein
5r,7 iegeliche ir dinch ahten. vn̄ ſinē
5r,8 ſit halten. vn̄ ſchaffe dv mit got
5r,9 din dinch. ſwez aber dv gebezz͛t
5r,10 maht werden deſ nim alein wær
5r,11 daz and͛ daz la hin gen. Bechv⸗̄ber
5r,12 din h͛ze niht mit vrteil. wā
5r,13 dv niht wizzen chanſt. vmb wel⸗he
5r,14 ſache. od͛ in welhem ſinne.
5r,15 daz geſchiht daz dv vrteilſt.
5r,16 W an alſ wir vzzen oͤfte

5v,1 miſſe ſehen. aineſ fvr ein anderz.
5v,2 alſo miſſe teil wir ofte ein gvͦteſ.
5v,3 fvr ein boͤſez. alſ d͛ ſchelhet. d͛ zwei
5v,4 ſihet. fvr eineſ. vn̄ iſt dar an betroͤgen.
5v,5 maht dvz ab͛ niht zegvͦt
5v,6 gecheren. dennoch bechvmb͛ dich
5v,7 niht da mit. Ez iſt vil vnvertigvḡe.
5v,8 ind͛ chriſtenheit. d͛ dv aller niht
5v,9 v͛rihten maht. leide einez mit
5v,10 dem and͛n. deſ dv niht getrōvweſt
5v,11 gebezz͛n. da vͦbe din getvlt an.
5v,12 Swa ab͛ vō dinem ſwigē iht
5v,13 vngevelligez wahſen. mohte. daz
5v,14 vō din͛ rede gebezzert mach. w͛dē.
5v,15 da ſprich zvͦ ſenftichlich en ernſtlichen
5v,16 an ſtrit. Daz dv dich

6r,1 da mit vnſchvldigeſt daz dv ſin iht
6r,2 teilhaft ſiſt. deſ man dich an ſpreche.
6r,3 biſt dv deſ ſchvldich ſo enphahe.
6r,4 ez gvͦtlichen. wan ez billich iſt.
6r,5 Siſt dv ſin vnſchvldich ſo enphahe
6r,6 ez fridelichen. wan ſo biſt
6r,7 dv vnſerm h͛ren ih̄v xpō. deſte
6r,8 glicher d͛ vil itwize. vn̄ vngemachez
6r,9 erliten hat. an alle ſin
6r,10 ſchvlde. Ez iſt ein groͤzze ere
6r,11 dem chneht. ob ind͛ ſin h͛re im

6r,12 ſelben gelichet. da von ſetze
6r,13 din gemvͦte indi ſenfte. ſwaz
6r,14 dir wider vaR. daz daz von
6r,15 vnſerm h͛ren alſo voR geoͤRdēt
6r,16 ſi. dir zegvͦt. dar vmb lide ez

6v,1 lieplichē dē zeliebe. d͛ dirz geoRdent hat.
6v,2 daz dv im da mit dancheſt. deſ
6v,3 er dir zeheil erliten hat. mit
6v,4 groͤzzer liebe. Machet er dich
6v,5 ſiech. vn̄ bivtet man dirz da zvͦ
6v,6 vnwirdichlichen. vn̄ erbarmet
6v,7 ſich lvtzel iemen vber dich. alſ
6v,8 dir not wær. ſo gedenche. an
6v,9 ih͛m xp̄m. Der inſinē groͤſtē
6v,10 noͤten. di groͤſten vnwirde leit.
6v,11 vō ſpoͤtte. vō itwitze. vō aller
6v,12 v͛ſmæhde. vn̄ daR zvͦ alſ wenich
6v,13 baRmh͛ze vant. daz im indem
6v,14 ivngiſten dvrſte nieman bot.
6v,15 einen wazz͛ſ trvnch. aller der
6v,16 wazzer die div werlt hat.

7r,1 ioch ezzich vn̄ gallē. bot mā im īſpotte.
7r,2 Daz bezeichent ſchærphiv woRt. vn̄ bit⸗teriv
7r,3 hertze. alſ dv ſtætichlichē ſiech wir⸗deſt.
7r,4 ſo ſæhe man vil gern. daz dv
7r,5 ſchier enbvnden wurdeſt. vn̄ ſi voR
7r,6 dir. Wan vnſer h͛re. vnſ manichvaltigen
7r,7 loͤn geben wil. ſo wil
7r,8 er daz wir in mit manich valtiger̄
7r,9 dvlte v͛dienen. Wetageſ mangelſ
7r,10 vn̄ vnwirde. vn̄ alſ er eineſ
7r,11 v͛henget vber dich. alſo tvͦt
7r,12 er oͮch deſ andern frvhteſt dv
7r,13 ab͛ mer ander menſchen. beſwæ⸗rde
7r,14 denne dineſ ſiechtageſ.
7r,15 Daz mvͦſt oͮch liden mit ih͛v
7r,16 xpō dem ſin maRter vil deſt

7v,1 wirſ tet dvrch ſiner frivnde. herzeleit
7v,2 ſiner lieben mvͦter vn̄ ander
7v,3 ſinē frivnden. vn̄ aller d͛ die von
7v,4 ſiner maRter betrvͦbet wrdē. oder
7v,5 geboͤſert. So ein ieglich menſch
7v,6 vnſerſ herre maRter ie glich͛ iſt
7v,7 hie. inſinem chvmb͛ ſo er im doͤRt
7v,8 ie naher vn̄ glich͛ wirt inſinen

7v,9 froͮden. die er vnſ mit ſiner maRter
7v,10 er aRnet hat. Vier leie
7v,11 chvmber leid er dvrch vnſ. an gvͦt
7v,12 an lip an ern an h͛zen leide. an
7v,13 gvͦt. daz er aRm waſ. an gvt ſpiſe.
7v,14 an h͛berge. an vrboͤR. an lvten.
7v,15 an chleid͛n. DaR zvͦ daz ſelbe gewændelin
7v,16 deſ er niht erbern moͤhte.
7v,17 dvrch menſchlich broͤdicheit.

8r,1 deſ wart er beroͮbet voR dem chrvze.
8r,2 Er moͤht ez voR hin gegeben haben.
8r,3 ſiner armē mvͦter. od͛ and͛n
8r,4 gvͦten aRmen. daz ez wol beſtat wær.
8r,5 do woͤlt erz gerner di roͮbær
8r,6 lazzen nemen. daz er vnſ da bi
8r,7 lerte. Daz daz ein alſ hoͤhe tvgent
8r,8 iſt. ſwer gvͦtlichen vertreit.
8r,9 daz leit den ſchaden daz vngemach.
8r,10 daz im ein and͛re tvͦt.
8r,11 alſ d͛ ſich von im ſelben. vlizzet
8r,12 gvͦter werche. Vn̄ ſo vil etwē⸗ne
8r,13 hoͤher. ſo vil [ſi] ſeltſæner iſt.
8r,14 vn̄ mvͦlicher. an dem libe leid er
8r,15 aRbeit vḡemach bant. ſlege wnden
8r,16 ſtozze vn̄ den tot. Anden
8r,17 eren leit er ſmacheit an liegē.

8v,1 v͛cheret ſpoͤt ſchande. vn̄ alſ d͛ boͤſte
8v,2 diep. vn̄ ein moͤRdær. einen ſchantlichen
8v,3 toͤt. Herze leit. leid er oͮch
8v,4 vmb di ſoͤRgen gein ſiner maRter
8v,5 vn̄ ſiner frınͮde beſwærde vmb
8v,6 die di d͛ frivntſchaft gein im. in
8v,7 ſinē noͤten v͛gazzen. vn̄ geſtvͦnden
8v,8 ſinen vinden. di im da voR in
8v,9 ſinen eren frivntlich en heten
8v,10 geliepchoͤſet. Da mit lert er vnſ
8v,11 ſæmlicheſ liden etteliche geſtvͦndē.
8v,12 ſinen vinden niht. vn̄ getoreſtē ſich
8v,13 doh niht oͤffenlichen ſinē frivnden
8v,14 erzeigen. voR der vinde voͤRhte allez
8v,15 vnſ zeinen bilde. vn̄ zeiner lere.
8v,16 Lern bi im ſwer dich mit ihtiv
8v,17 beſwære. daz dvz die wile dvltichlichen

9r,1 lideſt vn̄ mit ſtille. So aber
9r,2 div wile v͛get ſo la dirz reht ſin.

9r,3 alſ ob ez niht geweſen ſi. O d͛ eī
9r,4 gedanch od͛ ein troͮm. geweſen ſi.
9r,5 vn̄ ein Liehter wan. da von ſich
9r,6 nieman wiſer ſol betrvͦben. daz
9r,7 wær aber volchoͤmenlich d͛ niht
9r,8 alein gedvltichlich v͛trvͦge. daz
9r,9 im wid͛mvͦteſ wid͛fvͦre. daz er
9r,10 ez ioch willechlichē vertrage vn̄
9r,11 dar zvͦ vroliche. Vn̄ ſvͦzzichlichen
9r,12 an haz gen. gein dē. vō dē erz leidet.
9r,13 daz er im niht mer fremde mit
9r,14 dem h͛zen ſi denne ob erz hete
9r,15 einem vremden getan. ingeiſtlichen
9r,16 leben. ſol man niht aleī
9r,17 ſvͦzzicheit ſvͦchen. vn̄ gemach

9v,1 deſ h͛zen. Man ſol oͮch tvgende lernen.
9v,2 vn̄ an wiſheit. vf nemen.
9v,3 wan vnſer ih͛ſ xp̄s iſt genant ſi⸗nez
9v,4 vater tvgent. vn̄ ſin wiſheit.
9v,5 da vō ſvln ſiniv ſchvͦl chint
9v,6 diſiv beidiv vō im lernen.
9v,7 Gantze rvͦwe mach chein h͛ze
9v,8 haben. an gantze gedvlt. wan
9v,9 ez en mach hie nieman. allem
9v,10 vngemach enphliehen. Da von
9v,11 ſwer rvͦwe in vngemache. habē
9v,12 wil. d͛ wene ſich mit gedvldicheit.
9v,13 vber winden. Aber ze
9v,14 lernen. gedvldicheit. iſt chein letze
9v,15 ſo gvt. alſ emzicheit. widermvͦteſ.
9v,16 da vō chvmt manſ indi
9v,17 gewoͤnheit daz mā ſin min͛ ahtet.

10r,1 Wiſheit lert oͮch gedvlt. ſo wir
10r,2 betrahten waz vngemach iſt. iſt
10r,3 dir ein menſch vint. waz vngemachez
10r,4 iſt. dir daz. daz er bi im
10r,5 inſinem h͛zen treit. nv biſtv in
10r,6 ſinē bvͦſem niht. wa ruͦret dich
10r,7 denne ſinez h͛zen vbel. d͛ vō dir
10r,8 mer iſt denne einen ſchrit.
10r,9 Sprichet er dir iht vbelſ. daz
10r,10 woͤRt treit d͛ wint hin. alſ einen
10r,11 and͛n ſchal. wa hat dich daz troͤ phen.
10r,12 an hoͮbte od͛ an rvkke oder
10r,13 wa. Griffet er dich an dem gvͦt.
10r,14 an. od͛ an dem libe. dennoch rvͦret

10r,15 er dir daz h͛ze niht. ob dv
10r,16 ſelbe inz laſt inrvͦwen. Davō
10r,17 betrvͦbeſt dv dich ſelbe. vmb

10v,1 vzriv dinch. daz iſt ein zeichen. daz
10v,2 dv div mer minneſt. denne dins
10v,3 h͛zen rvͦwe. vn̄ denne di ſælicheit
10v,4 di daz gervͦwet h͛ze mit got habē mohte
10v,5 Alſ den willen nieman
10v,6 mach zeſvndē twingen. wan er
10v,7 ſelbe. alſo mach daz h͛ze niht
10v,8 betrvͦben wan er ſelbe. wan alſ
10v,9 mir nieman niht liebeſ chan
10v,10 getvͦn. ich enwelle mir ez ſelbe
10v,11 liep lan ſin. Alſo mach mir nieman
10v,12 niht leideſ getvͦn. ob ich mir
10v,13 ez ſelbe niht leit lazze ſin. da
10v,14 von ſol ein wiſe h͛ze ſich alſo oͤR⸗den.
10v,15 Swaz im leideſ wid͛var.
10v,16 daz ez iz alſo enphahe. alſ ob ez
10v,17 ſelbe alſo gefvͦget hab.

11r,1 Wan ſwaz ich mir ſelbe gefvͦge.
11r,2 daz betrvͦbet mich niht. wan ich
11r,3 woͤlt ez alſo. da wider ſwaz dir
11r,4 deſ niht wirt. deſ dv gerſt. da gedenche
11r,5 zvͦ alſo ob dv iz gehabet
11r,6 habſt. nach diner begervnge. vn̄
11r,7 nv div zit v͛gangen ſi. wan daz
11r,8 fvr iſt. Daz iſt dem iezvͦ gelich.
11r,9 daz da niht eniſt. ſwi doch
11r,10 ſin lon etwenne da voR ſi
11r,11 alſo hilfet wiſlichiv betrahtvḡe.
11r,12 zvͦ gedvlt. vn̄ zeſenft deſ
11r,13 herzen. vn̄ zeallen tvgenden
11r,14 ſo man betrahtet d͛ tvgende
11r,15 nvtz. vn̄ d͛ vntvgende vngancheit.
11r,16 daR vmb hat vnſ vnſer
11r,17 herre oͮgen gegeben. an

11v,1 dem libe. vn̄ an d͛ ſele. Alſ vnſ
11v,2 div vzzern oͮgen wiſent. vn̄ zeigent
11v,3 daz wægeſt. an liplichen
11v,4 dingen. daz vnſ div innern oͮgē
11v,5 d͛ v͛ſtantnvſſe alſo lern. vn̄ fvrſehen.
11v,6 daz daz beſte ſi angeiſtliclichen
11v,7 ſachen. Alſo lern vō ih͛v
11v,8 xpō ſenfte ſin dir ſelben. daR zvͦ

11v,9 lern oͮch von im ſenfte ſin. den
11v,10 and͛n. daz dv nieman ſwær ſiſt.
11v,11 von dinē ſchvlden. mit woRten.
11v,12 beidiv voR im. vn̄ von im.
11v,13 Alſ dv ez von im fvr gvͦt heteſt.
11v,14 ob er dir. od͛ von dir div woRt geſprochen
11v,15 hete. div dv von im geredet
11v,16 haſt. mit werchen. wiſ nieman
11v,17 vnſenfte tvͦ deheinē and͛n

12r,1 deſ dv von im niht wolteſt. mit willen.
12r,2 Mit dinen gebærden. zeig
12r,3 nieman chein vnwirde. wan daz
12r,4 getet ih͛s xp̄s nie. ſwi vil mā
12r,5 im vnwirde erbvte vn̄ leideſ tæte.
12r,6 Tvͦt dir ieman iht leideſ.
12r,7 deſ vergiz zehant vn̄ cherz ze
12r,8 vnſerm herren. daz er dich ergetze.
12r,9 mit im ſelben. vn̄ trinch
12r,10 ſinen geiſt in dich. wan er ſenfte
12r,11 iſt. gein ſinen vinden. Daz er
12r,12 ſi gvͦtlichen v͛treit. vn̄ in ir dinch
12r,13 wol lat vf erde gen. alſ ſinen
12r,14 chinden. vn̄ gert daz ſi ſiner
12r,15 hvlde ſchier mvͦzzen wert
12r,16 werden mer dēne dich ſelbē. Ze zweien
12r,17 dingen iſt vnſ noͤt. d͛ vnſ

12v,1 vnſer dinch vercheret. an and͛n
12v,2 nvtz. deſ loneſ. vn̄ antlazeſ der
12v,3 ſvnde. Daz ein iſt. daz wir vſ̄
12v,4 deſte baſ an allen dingen hvͦten.
12v,5 daz di vercherær deſte minner
12v,6 vinden an vnſ. daz ſi vnſ v͛cheren.
12v,7 Daz an der iſt. daz wir
12v,8 vnſer gemvͦt deſte mer zegot
12v,9 fvͦgen. daz wir mit ſinē troſt
12v,10 ergetzet werden. d͛ vzzern anvehtvnge
12v,11 ſit vnſ denne di vi⸗ant.
12v,12 niht geſchaden chvnnen.
12v,13 noch vnſ betrvͦben mvgen. an
12v,14 vnſer ſelbe verhengede. ſo ſvl̄
12v,15 wir daz leit. Daz wir vmb

13r,1 vnſ ſelbe haben ſoltē. cheren gein vnſ͛n
13r,2 vinden. die inſelben grozzen ſchadē tvͦnt.
13r,3 vn̄ ir vnſælde. vn̄ ir vnſin. Vnſ lazzē
13r,4 erbaRmē. die ſich ſelbē toͤtent. dē woRtē

13r,5 daz ſi vnſ ein agen. indē fvͦz ſtechen. da
13r,6 vō minnetē die heiligē ir vinde. wan
13r,7 ſi diſiv dinch wiſlichen chvndē ahten. ir
13r,8 ſelber nvtz. goteſ willē. d͛ vinde vnſælde.
13r,9 DaR vmb lern oͮch dv dinen vinden
13r,10 niht vint ſin. wan daz iſt ein vzgenoͤmen
13r,11 zeichen. daz d͛ menſch
13r,12 deſ himeliſchen vaterſ chint ſi.
13r,13 vn̄ ih͛v xp̄i ler chint. Vn̄ deſ heiligen
13r,14 geiſteſ woͤnvnge. d͛ vō im
13r,15 gelernt hat. ſin vinde minnen.
13r,16 vn̄ ſenftez herzen tragen. geī
13r,17 den di im vbelſ gvnnen. vnd
13r,18 frid ſam ſin. mit dē di fride

13v,1 hazzent. Waz wnne hat d͛ heilige
13v,2 geiſt in dem herzen. da er ſo
13v,3 ſtæte rvͦwe inne vindet. daz in
13v,4 mit cheinem raͮch rvͦch. vz ſinē
13v,5 ſvͦzzen bin vazze. v͛tribet. waſ
13v,6 ſvͦzzeſ hoͤnich flvzzeſ er dem ſelben
13v,7 herzen zvͦ fvͦret. Da von
13v,8 iſt wnd͛ſ niht. ob div ſvͦzzicheit
13v,9 ſæltſæn iſt vf erde. wan ſo getan
13v,10 ſenft iſt. in geiſtlich͛ meni⸗ge.
13v,11 niht gemein bi diſen ziten.
13v,12 Jeſvſ xp̄s hat iezvͦ ein wit ſchvͦl. vn̄ wenich lernær. an
13v,13 diſen tvgenden. Lern vō im oͮch
13v,14 diemvͦtigeſ h͛zen ſin. vzzer
13v,15 diemvͦt an gwande. an gwonheit
13v,16 an gebærden. an woRten.
13v,17 div mach etwenne ſin an deſ

14r,1 herzen diemvͦt. alſ ein glihſenær ab͛
14r,2 inner diemvͦt deſ herzen. chan ſi⸗ch
14r,3 niht v͛bergen. ſi zeige ſich vzzen
14r,4 an allen dingen. wan ſi mach.
14r,5 ſich niht anderſ gezeigen denne
14r,6 ſi iſt. Swa ſi ſich niht
14r,7 oͮgent. da iſt ſi niht chreftich. iriv
14r,8 zeichē ſint ſchinbær an allē dingē. ſi iſt
14r,9 ſenft andē ſiten. ſtille andē woRtē. dvrnæht
14r,10 andē woRtē. vn̄ an dē werchē. Stæte
14r,11 and͛ waRheit. ſi iſt danchnæm all͛ gvͦtæt.
14r,12 ſwi chlein ſi wær. wā ſi dvnchet ſich choͮm
14r,13 chleinez gvͦteſ wert. Si iſt gedvltich invngemache.
14r,14 wan ſi hat ſich da fvr. daz ſi ez
14r,15 billichen ſvl liden. Si leinet ſich gein niemā

14r,16 vf. mit cheiner eben hvzze. wā ſi getaR.
14r,17 ſich gein niemā gelichē. ſi engā niemā cheineſ
14r,18 gvͦteſ. noch gan niemā. cheineſ vbelſ.

14v,1 Wan ſi hat di and͛n werd͛. alleſ gvͦ⸗teſ
14v,2 denneſich. ſi gert wed͛ eren. noch
14v,3 vil gvͦteſ. wan ſi niht. voR den andern
14v,4 hie ſchinen wil. an cheinem
14v,5 gwaltDer rehte diemvͦtige m̄ſch.
14v,6 ahtet ſich ſelben ſwacher voR allē
14v,7 dingen. voR allen menſchen. vn̄ ioch
14v,8 voR aller creatvre. von zwein Sachen.
14v,9 Div ein iſt. wan er ſihet ſi⸗ch
14v,10 ſelben an flizzichlichen. vn̄
14v,11 erlvͦget einichlichen. aller ſiner vntvgende
14v,12 diep ſtal. wie manichvaltichliche
14v,13 ervntvgenthaft iſt.
14v,14 wie chvndechliche er daz v͛dechen
14v,15 chan. mit liſtichlicher glihſenheit.
14v,16 daz ioch er ſelbe choͮme
14v,17 gemerchen chan. di chlein fvͦge
14v,18 ſvnden ſlof locher. Prauum eſt

15r,1 coR hominiſ et inſcrutabiliſ quiſ cognoſcet
15r,2 illud alſo ſprichet daz. Deſ
15r,3 menſchen h͛ze iſt boͤſ. vn̄ vnerchantlich.
15r,4 wer mag ez erchennen. Vn̄ wā
15r,5 er niemanſ h͛ze alſ daz ſin erchēnet.
15r,6 ſo vrteilet er niemanſ ſvnde
15r,7 alſo ſwinde alſ ſin ſelbeſ ob
15r,8 ioch ein and͛ menſch groͤzzer ſvnde
15r,9 tvͦt. ſo dvnchet in doch ſin ſelbez
15r,10 vndvrnæhte. vnſchvl dichlic⸗her
15r,11 vn̄ vnleidiger. Div and͛ ſache
15r,12 iſt. von d͛ vndanchnæmecheit. vn̄ vō
15r,13 ſiner ſvmecheit. Wan er ahtet einhalb
15r,14 di gnade. di er vō got enphangen
15r,15 hat. vn̄ ſin helfe. di er im erboten
15r,16 hat. vn̄ ſin liebe. vn̄ ſin.
15r,17 trıwͮe. Di ein ſo hoͤher herre
15r,18 einem ſtoͮbelin. alſo dimvͦtichlichen

15v,1 lange erzeiget. hat. and͛halp
15v,2 ahtet. er daz chein menſch wær. noch
15v,3 chein creatvre. wær ir vō got alſ
15v,4 vil gvͦteſ erboͤten. vn̄ alſ vil trıwͮe
15v,5 erzeiget. er wær vil liehte.
15v,6 zehenſtvnd danchnæmer. vnſ͛m

15v,7 herren. Vn̄ het in lieber vn̄ diēt
15v,8 im flizzichlicher vn̄ dvrnæhtichlicher.
15v,9 vn̄ getrıwͮelicher. an allen
15v,10 dingen. vn̄ hvͦt ſich ſoRchſamer.
15v,11 voR allen ſvnden. Vn̄ het
15v,12 mer vf genoͤmen. an allen tv⸗genden.
15v,13 vn̄ wær bezzer woͤRden
15v,14 an aller heilicheit. Von diſen
15v,15 zwein ſachen. heten di hoͤhen
15v,16 heiligen. ſo grozze dimvͦtich⸗eit.
15v,17 vn̄ ſo grozzez leit. vmb ſo
15v,18 chlein ſvnde. wan ſi ſahen mer

16r,1 di wvrze an. denne die eſte d͛ ſvnden.
16r,2 Wan div vntrıwͮe. daz ſi dē
16r,3 getrıwͮen ſime frivnde. vnſerm
16r,4 herren. alſo vil gvͦteſ. mit alſo
16r,5 getanem vbel danchtem. vn̄ daz
16r,6 ſi wider einen ſo hoͤhen chvnich
16r,7 iht getoRſten tvͦn. daz im leit waſ.
16r,8 Daz dvhte ſi ſo gaR vnbilliche
16r,9 daz ſi ſich oͮch zevil grozzen ſvd̄ærn
16r,10 ahten. vn̄ ander ſvndær.
16r,11 daR an bezzer heten. denne sich
16r,12 ſelben. Wan lihte ander di groſtē
16r,13 ſvndær verre bezzer wæren. hiet
16r,14 in got ſo vil lieb erzeiget. ander
16r,15 creatvr die niht habent v͛ſtantnvſſe.
16r,16 ſint oͮch daR an bezzer
16r,17 denne d͛ ſvndær. Wan ſi got nie
16r,18 chein leit heten getan. der in

16v,1 doch nie chein liep her erzeiget alſ
16v,2 dem menſchen. Da von wuͦhſ oͮch
16v,3 an den hoͤhen heiligen. div diemvͦt.
16v,4 mit den tvgenden. vn̄ mit
16v,5 den gnaden. Wan ſo in got ie
16v,6 baz tet. mit ſinen genaden.
16v,7 vn̄ mit ſinen trıwͮen. ſo ſi ir
16v,8 ſelber vndanchnæm. ie mer erchāden
16v,9 vn̄ ſvmecheit mer chlagten.
16v,10 Vn̄ da von ir vnwirdicheit bærlicher
16v,11 erfvnden. vn̄ alſo ſi ie hoher
16v,12 ſtigen an den eren ſo ſi ſich îe tiefer neigten.
16v,13 mit der diemuͦt Si ſcheiden daz lieth von
16v,14 der vinſter. da von wart ir iedwederſ ſchinberrer.
16v,15 von dem andern. mer denne ob
16v,16 ſi gemiſchet wæren Si ſahæn einhalben

16v,17 an di grozzen. liebe vnd die gnad. di in
16v,18 got erzeiget het vergeben. anderhalb.

17r,1 ir ſelber vnwerdicheit. vn̄ ir vndanchnæm.
17r,2 vn̄ ir vnſlvne. vf zvͦ
17r,3 nemenſ. Vn̄ da von ſo ſi di gnade
17r,4 ie grozzer erchanten. ſo ſi ir vnwerdicheit
17r,5 ie ſchinbærlicher verſtvͦnden.
17r,6 vn̄ da wider ſo ſi ir vnwirdicheit
17r,7 ie oͤffenlicher v͛ſtvͦn⸗den.
17r,8 ſo ſi di gnade ie lvterlicher
17r,9 erchanten. div ſi ir grozzen vnwirdicheit
17r,10 niht liez engelten.
17r,11 ſi entæt mit in. od͛ an in gnadē
17r,12 ſite. Daz iſt wol tvͦn. den vn⸗wirdigen.
17r,13 vn̄ deſ mohtē ſi ſich niht
17r,14 vb͛heven. vō d͛ waRheit. lere. ſo wir
17r,15 reht merchē. waz wir vō vnſ ſelbē.
17r,16 vn̄ an vnſ ſelbē ſein. vn̄ waſ wir vō goteſ
17r,17 genadē ſein. Von vnſ ſelbē. ſi wir
17r,18 niht nıwͮan ſvndær. an vnſ ſelben

17v,1 ſi wir ein bloͤzziv creatvr. Div ir
17v,2 ſelber weder vber ſich noch fvr ſi⸗ch
17v,3 gehelfen chan. vn̄ daz ſelbe habe
17v,4 wir von vnſ ſelben niht. nıwͮan vō
17v,5 goteſ lehen. dem ſvln wirz mit dienſt.
17v,6 vn̄ mit danche gelten. vn̄ haben
17v,7 oͮch deſ gelteſ niht. nıwͮan der
17v,8 lehnær geb vnzze. vō ſinen gnaden
17v,9 da mit wir im vergelten. Vn̄ alſo
17v,10 [habe] wir niht deſ wir vnſ gervͦmē mvgē
17v,11 nıwͮan vnſer ſvnde. da lit niht an
17v,12 wan ſchade vn̄ ſchande. deſ ſol ſich
17v,13 nieman rvͦmen der ſinnich iſt.
17v,14 Daz ander iſt allez vn̄ an gelihen
17v,15 alſ d͛ zeinē ſpil ein fremdez chleit
17v,16 entnimt. da inne er zeiner chrvrzen
17v,17 friſt erſchine. Vn̄ ez dem
17v,18 lehnær wider gebe. ſwenne er ez

18r,1 wid͛ vod͛. vn̄ ob erz iht geſwechet
18r,2 hat. daz er mit ſchadē gelte. od͛ gerihtez
18r,3 reht dar vmb dvlte. Siheſt dv nv
18r,4 wi vnſ. div rehte wærheit wiſet
18r,5 zed͛ rehten diemvͦt. vn̄ ſwa wir
18r,6 von d͛ diemvͦt wenchen. da tret

18r,7 wir von d͛ waRheit vn̄ ſtrvchen in di lvge phvtz d͛ betrogē hohvaRtAlſ lern
von ih͛v xpō. d͛ div waRheit

18r,9 iſt. diemvͦtigeſ h͛zen ſin. wan
18r,10 nie h͛ze diemvͦtiger waRt. denne
18r,11 ſin herze. Wan ſwi er doch
18r,12 nie ſvnde getæt. noch nie cheinen
18r,13 gebreſten het. d͛ in. nidert waRer
18r,14 got vn̄ menſch. ſo erchant doch ſin ede⸗liv
18r,15 ſel. div d͛ wiſheit triſinær waſ. [d]az
18r,16 ſin heiligiv menſcheit. lvterlich von
18r,17 genaden. het. alle die ere die ſi hat.

18v,1 vn̄ die ſælde. wie moht chein creatvr
18v,2 die werdicheit v͛dient han. daz ſi mit
18v,3 got ein perſon wær. Wan zehant do ſī
18v,4 menſcheit geſchaffen waſ. inder
18v,5 meide libe. do waſ ſi oͮch mit der
18v,6 gotheit vereinet. Daz moͤht ſi
18v,7 da voR verdienet haben. div voR
18v,8 d͛ vereinvnge ein ſtvnd niht
18v,9 geweſen waſ. Da von waRt
18v,10 nie groͤzzer gnade noch ſchinbærer.
18v,11 denne an ih͛v xpō menſcheit.
18v,12 div ſo gaR vnverdienter dinge. ze ſo vber groͤzzer werdicheit.
18v,13 erwelt iſt. voR aller
18v,14 creatvr. Daz iſt gevellich vō
18v,15 dem vnſ elliv gnade flivzzet.
18v,16 von dem hoͮbt indi lider. daz
18v,17 oͮch div gnade an im voͤllechlich͛

19r,1 vn̄ ſchinbærlicher woͤRhte. denne
19r,2 an allen den liden. Vn̄ wan daz ſin
19r,3 ſele lvterlichen erchante. denne ie
19r,4 chein ſin moͤht vnder got. da von
19r,5 waſ oͮch er diemvͦtiger. denne ie
19r,6 chein herze wrde. wan ſin menſcheit
19r,7 git alle ir ere. d͛ hohen gotheit.
19r,8 von d͛ ſi ſi alle hat mit trıwͮen.
19r,9 Swer deſ. daz im bevoͤlhē
19r,10 iſt. iht behaltet. wider deſ bevelhærſ
19r,11 willen. d͛ iſt vngetrıwͮe alſ
19r,12 d͛ deſ gvͦteſ iht im ſelben. div plic⸗hen
19r,13 inne behaltet. deſ im vf ſin
19r,14 trıwͮe zebehalten enphoͤlhen iſt.
19r,15 Vn̄ alſo iſt div hoͤhvaRt. ein vngetrıwͮe
19r,16 diebinne. ſo ſi vnſælich
19r,17 mvͦzze ſin. div von ir herren
19r,18 gvͦt ſtilt. da ſi ſich mit ziert vn̄

19v,1 ere choͮffet d͛ ſi niht beſtet. Div hohvaRt
19v,2 zimt d͛ goͤtheit niht. div goͤtheit
19v,3 mach niht hohvaRt haben. wā
19v,4 got mach ſich niht hoͤher ahten.
19v,5 denne er iſt. von waRheit. d͛ daz
19v,6 oͤberiſte gvͦt iſt. alſo ſint oͮch diemvͦtich
19v,7 die engel. vn̄ die heiligen.
19v,8 Daz ſi daz beſvnder ahtent. waz
19v,9 ſi von in ſelben ſint. daz iſt
19v,10 niht. vn̄ waz ſi von got woRdē
19v,11 ſin. d͛ ſi von nihtiv gemachet
19v,12 hat. Vn̄ alſo gebent ſi in ſelbē
19v,13 niht eren. vn̄ habent ſich fvr
19v,14 niht. vn̄ behaltent got di ere.
19v,15 alle vn̄ daz lop. von deſ gvͦte ſi
19v,16 allez daz habent. daz an in loͤblich
19v,17 od͛ gvͦt iſt. Non nobiſ d͛ne
19v,18 nō nobiſ. ſed nomini tuo da gl͛am

20r,1 Niht vnſ h͛re. niht vnſ. ſvnd͛ dinē
20r,2 namē. gib ere. vn̄ wā ſi mit d͛ waRheit
20r,3 erlvhtet ſint. ſo ſint ſi oͮch mit d͛ waRheit
20r,4 minne enzvndet. Da vō wellent ſi. daz
20r,5 die ſelben vrteil. alle lvͤt von in
20r,6 haben. die ſi ſelbe vber ſich habent.
20r,7 daz ſi nieman ere. noch hoher
20r,8 ahtent. denne ſi ſint. vn̄ gernt daz
20r,9 man ſi fvr niht habe. Daz ſi da
20r,10 von in ſelben ſint. vn̄ fvr ſvndære.
20r,11 diewile ſi hie ſint. vn̄ ſwaz an
20r,12 in gvͦteſ iſt. Daz man got dar vb̄
20r,13 lobe. von dem ez alein choͤmen
20r,14 iſt. Swer ſich fvr iht ahtet. der
20r,15 erchennet d͛ waRheit niht. ſwer ſi⸗ch
20r,16 aber nihteſ wert. ahtet. vn̄ en
20r,17 mach doch niht erliden. Daz man ſi v͛ſmæhe. od͛ vernihte d͛ ſihet

20v,1 die waRheit vn̄ minnet ir niht.
20v,2 Wan im iſt ſin ſelbez ere lieber
20v,3 den div waRheit. div im zeiget.
20v,4 daz er cheiner eren wert iſt. Da
20v,5 von Lern von ih͛v xpō. diemvͦtigez
20v,6 h͛zen ſin. daz dv dich ſelbe v͛ſmæheſt.
20v,7 mit h͛zen. vn̄ mit diemvͦtigen
20v,8 werchen. vn̄ mit diemvͦtigē
20v,9 woRten. vn̄ oͮch daz gern vō andern
20v,10 lvͤten lideſt. vn̄ mit froͮden

20v,11 gerſt
20v,12 Swaz gvͦteſ d͛ menſch hat.
20v,13 daz er niht diemvͦtichlich vͦbet.
20v,14 vn̄ blvchlich behvͦtet. daz nimt
20v,15 vil ſelten gvͦt ende. ern vliz ez.
20v,16 od͛ ſich miſche etwaz daR zvͦ daz
20v,17 niht gantz iſt. Lieber iſt vnſ͛m
20v,18 herren ein menſch. mit minn͛
20v,19 gnaden. diemvͦtich. denne mit

21r,1 mer gnaden vber mvͦtichDaR vmb
21r,2 machet er die gnade oͮch etwenne
21r,3 ſo tıwͮre. daz er vnſ da mit diemvͦtige.
21r,4 vn̄ erſchrecheDaR vmb
21r,5 v͛henget er oͮch etwenne daz mā
21r,6 die gnade dem menſchen vercheret.
21r,7 alſ ob ſi vnreht ſi. od͛ vngāz
21r,8 daz ſich ir d͛ menſch iht vber heve.
21r,9 alſ einſ hoͤhen dinge. Wan
21r,10 loͤbt man vnſ alle zit. vmb vnſer
21r,11 gvͦtæt. ſo tæt man d͛ hochvaRt die
21r,12 tvr vf. daz ſi in rite. vn̄ beroͮbt
21r,13 vnſ alleſ loͤneſ. vn̄ aller tvgendᵉ.
21r,14 vn̄ ſo div gnade ie hoͤher iſt. vn̄
21r,15 div tvgent ie groͤzzer iſt. vn̄ div
21r,16 gvͦtæt ie bezzer. ſo ie noͤter iſt. daz
21r,17 man ſi nider drvkke. Do maria
21r,18 vnſerm herren ſin hoͮb begoz.

21v,1 vn̄ ſin fvͦzze. mit d͛ edeln ſalbē
21v,2 daz verchert man ir. vn̄ griſgramt
21v,3 vfſi. vn mvrmelten gein ir. ſwi
21v,4 doch er ſelbe ſi entredet. daz ſi
21v,5 ein gvͦt werch an im woͤRhte.
21v,6 Daz zelobē wær. vber alle die
21v,7 werlt immer mer. in genvͦgt
21v,8 oͮch niht vf ſi ein. zehind͛ reden.
21v,9 ſi mvrmeltē oͮch vf den heilant. war
21v,10 vmb er deſ geſtate. daz div ſalbe ze vn⸗nvtze.
21v,11 [vlorn] [würde] [an] [im] Deſ iſt aber ſo grozze wnderſ niht.
21v,12 ob daz ivdaſ tet. vn̄ ſin gnoͤzze. die
21v,13 niht geiſteſ heten. Alſ ſancte
21v,14 Pauluſ ſprichet. von den vihlihē
21v,15 lvͤten. die niht chvnnen verſten.
21v,16 die ſvͦzze deſ heiligen geiſteſ. wā
21v,17 ez dvnchet ſi ein affenheit. vn̄ eī
21v,18 getvſche. wan ſi ez niht wizzē

22r,1 Ez moͤht ioch ir ſweſter maRtha
22r,2 niht erliden. daz ſi gervͦwet ſaz.
22r,3 zvͦ vnſerſ herren fvͦzzen. vn̄ tra⸗nch
22r,4 inſich die ſvͦzze ſiner woͤRt.
22r,5 Alſ verre. daz ſi ſich niht enthaben
22r,6 moͤht. ſin beſtraft in ſelben.
22r,7 daR vmb. daz er ſin verhancte.
22r,8 daz er ſi niht vf treip. daz ſi wær
22r,9 vmb geloͤffen in der chvchen.
22r,10 Que paRabola eſt tempoRiſ inſt⸗antiſ.
22r,11 Zwiſchē lia. vn̄ Rachel. waſ
22r,12 ein ſtæteſ vrlivge. daz noch niht v͛ſlihtet
22r,13 iſt wā ſi geſweſter waRn. da vō ſo
22r,14 bichten ſi oͮch alſ die gellen gē eīander.
22r,15 doch ſo maRtha vndvlte vō ſoRgē. ſo halt
22r,16 maRia ir zvht. vn̄ ſweich. Jeſvs iſt ſelbe
22r,17 ir entredær. daz iſt ir ein grozziv ere. er
22r,18 iſt ſælich. dē ſi nindert niht v͛cherē chvnnē

22v,1 nıwͮan daz allerbeſte. Si v͛cherten
22v,2 vil gerner. ein boſerſ ob ſi ez
22v,3 fvnden. Swen man anderſ niht gezihen
22v,4 chan. denne daz er ein glihſnær
22v,5 ſi. anden vrteilt man. nıwͮā
22v,6 daz herze. Deſ d͛ menſch niht
22v,7 geſehen mach. dem vrteilt mā
22v,8 niwen nach betroͤgenem wæn.
22v,9 wan von d͛ waRheit. vindet mā
22v,10 anderſ niht an im zebereffen.
22v,11 Swer aber ſvͦchet waz er bereffen
22v,12 mvge. d͛ iſt ein ſcheltær.
22v,13 niht ein bezzerær. d͛ getrıwͮe bezzerær.
22v,14 iſt froͤer. ob er niht vinde
22v,15 zebereffen. denne daz er vindet ze
22v,16 bereffen. Vn̄ vindet er oͮch iht
22v,17 zebereffen. daz tæt er gerner. ſo
22v,18 er gefvͦgeſt moͤht. denne daz er

23r,1 ez vz breite voR dē. die ſin niht gebezzert
23r,2 wrden. Div tvgent iſt
23r,3 ſæltſæn. vnder vn voͤlbrahten.
23r,4 lvͤten. ſwez einer niht troͮwet
23r,5 gewinnen. Daz er deſ einē andern
23r,6 niht nide. die halt niht tvgent
23r,7 gernt. die nident etwenne
23r,8 die tvgentlichen. Aber niht
23r,9 vmb die tvgent. niwan vmb der
23r,10 tvgent lop. wan ſi gerent d͛ eren

23r,11 niht d͛ tvgent. Wan ab͛ goteſ
23r,12 ganziv minne. div hoͤheſt tv⸗gent
23r,13 iſt. vn̄ div groͤziſte ſælicheit.
23r,14 ſo mvͦz ſi deſt mer nideſ
23r,15 liden. von den di ir niht enph⸗indent.
23r,16 vn̄ ſo ſi ez anderſ niht
23r,17 geirren mvgen. noch geſwachen
23r,18 getvrren ſo v͛cherent ſi

23v,1 ez. daz ſi valſch ſi. vn̄ von dem tievel
23v,2 ſi. Swez d͛ tievel niht hat.
23v,3 deſ mag er einem andern niht
23v,4 gegeben goteſ minne hat. er niht
23v,5 wan hiet er die ſo wær er niht
23v,6 ein tievel. M an weiz oͮch wol
23v,7 daz man got ſol minnen. von
23v,8 allem herzen. von aller ſele von
23v,9 allem mvͦte. von allen chreften.
23v,10 wan daz hat er geboten. Vn̄ oͮ⸗ch
23v,11 vmb vnſ verdienet. vn̄ daR
23v,12 zvͦ ſol aller vnſer fliz gerihtet
23v,13 ſin. daz wir choͤmen zed͛erfvllvḡe
23v,14 ditze geboͤteſ. Da alle tvgēt
23v,15 inne beſlozze ſint. vn̄ nieman
23v,16 mach behalten werden. d͛ niht an
23v,17 dem flizze goteſ minne iſt.
23v,18 So man aber ie naher zeir

24r,1 voͤlchomenheit iſt. ſo d͛ menſch ie
24r,2 bezzer iſt. moͤht aber nieman daR
24r,3 zvͦ hie choͤmen. nach deſ wegeſ volchoͤmenheit.
24r,4 waR zvͦ het er vnſ dēne
24r,5 daz gebot gegeben. Diwile
24r,6 aber daz herze iht anderſ minnē
24r,7 mach. iht anderſ gewellen mach.
24r,8 iht anderſ verſten mach. iht anderſ
24r,9 gedenchen chan. denne got
24r,10 alein. So iſt div ſele. mit allen
24r,11 ir chreften. niht ingot geſæmnet.
24r,12 ſo ein gedanch da iſt. d͛ ander
24r,13 hie. Soenmach ſi oͮch alle
24r,14 die wile got niht von allen
24r,15 ir chreften minnen. ſo iegli⸗ch
24r,16 dinch daz ſi liep hat vf
24r,17 erde. ſin teil ir minne zvͦ
24r,18 im zivhet. Da von ſo ſi got

24v,1 ſol von allem herzen minnen. vn̄

24v,2 von allem dem minnen. daz ſi
24v,3 iſt vn̄ daz ſi mach. ſo mvͦz ſi
24v,4 von allem dem gezvchet werdē. daz bi ir iſt. vn̄ von ir ſelber. daz
24v,5 ſi got alein mvge minnen. deſ
24v,6 ſi da wol alein enphindetDiwile
24v,7 ſi aber noch indem libe ſtechet.
24v,8 mit dē leben. ſo en mach d͛
24v,9 lip niht wol. ſo vngewoͤnlich
24v,10 froͮde vertragen. an etlich andvnge
24v,11 mit lvte oder fēhſen.
24v,12 oder mit etlicher bewegvnge.
24v,13 Vn̄ deſ iſt wnderſ
24v,14 niht. ſit wir ſehen. [daz] daz herze
24v,15 von irdiſcher froͮde. vn̄ von
24v,16 toͤRheit. ſo grozze froͮde gevahet.
24v,17 daz ez ſich lachterſ niht

25r,1 erweren chan. vn̄ chachenſ niht. vnd
25r,2 ander vngebærde. Daz ſelbe ſehen
25r,3 wir an weinē. daz weder ſchā. noch
25r,4 zvht. den menſchen chan geſtillen
25r,5 ſo im ſin frivnt toͤt iſt. ern breche
25r,6 vz mit etlichem lvͤte Sit daz
25r,7 mach irdiſchiv liebe vn̄ iamer
25r,8 geſchaffen michelſ mer. mach goteſ
25r,9 liebe daz herze vber windē
25r,10 vn̄ ſin ſelbez vngeweltich machē
25r,11 ſo vil. ſo ſi chreftiger iſt. denne
25r,12 elliv irdiſchiv liebe. Swer deſ
25r,13 niht enweiz. ſwi vil er and͛ſ
25r,14 chan. ſo weiz er doch deſ niht
25r,15 vn̄ chan oͮch Liht etweſ mer
25r,16 niht. deſ iſt vil deſ wir niht al⸗lez
25r,17 wizzen. vn̄ daz doch gvͦt iſt. Swer niht mer geloͮben wil.

25v,1 Denne er weiz. d͛ iſt vnweiſe. ſw͛ die geſchrift
25v,2 wol v͛ſtet. vn̄ goteſ heimliche. ie
25v,3 gewā. d͛ v͛ſtet wol. daz goteſ minne heiz⸗ziv
25v,4 liebe chraft hat. Vindet ab͛ mā etlich.
25v,5 die mit glihſenheit zeigent. deſ ſi
25v,6 niht habent. oder die an inneren dīgen
25v,7 betroͤgen werden. vō ir ſelbez
25v,8 geiſte. Oder von einem boͤſen geiſt. daR vmb ſint doch niht alle die

betroͤgen.
25v,9 noch glihſnær.
25v,10 die mit innern
25v,11 geiſtlichen dingen. vmbe gent.
25v,12 Wan ſwi ſich etwenne ein woͤlf

25v,13 verberge. inſchaffeſ wat daR vmb
25v,14 ſint doch niht elliv ſchaf zewoͤl vē
25v,15 woRden. Nv enwelle got ob etlich
25v,16 ingeiſtlichen ſchine. niht wol geraten
25v,17 ſint. daz daR vmb alle geiſtlich
25v,18 lvͤt trvgnær ſin vn̄ glihſnær.

26r,1 Dvnchet aber ieman. daz geiſtlich
26r,2 froͮde. niman haben mvge. ern ſi denne
26r,3 alſo volchoͤmen. daz er nimmer vn⸗gedvltich
26r,4 werde. noch anderſ vntvgenthaft
26r,5 Der leſe waz d͛ goteſ
26r,6 brvͦder ſcē Iacob ſprichet “an manigen
26r,7 dingen miſſe tvͦn wir alle.”
26r,8 Alſo ſprichet oͮch ſcē Iohannes
26r,9 goteſ zaRt. “ſpreche wir daz wir
26r,10 niht ſvnde haben. ſo betrieg wir
26r,11 vnſ ſelben.” Etwenne git vnſer
26r,12 herre geiſtlich froͮde. daz man ſi
26r,13 voR verdienet hat. mit langen aRbeiden.
26r,14 etwenne git er ſi vō genaden
26r,15 vnverdienter dingerGæbe
26r,16 er niman niht von gnaden. wa
26r,17 zeigt er denne ſin milticheit an.
26r,18 Gæbe er aber niman vmb dienſt.

26v,1 ſo moͤht wir alle mvͦzzich gen.
26v,2 vn̄ liezzen vnſ vf gnaden glvkke. Beide ſint ſi ſælich. die von gnadē
26v,3 oder vmb dienſt. den geiſt erwervent
26v,4 goteſ heimlich. vn̄ ſiner mī⸗ne
26v,5 vn̄ ſiner lvtern erchantnvſſe.
26v,6 an alle Liplicher dinge glihnvſſe.
26v,7 wan div triegent niht troͮm․ geſi⸗ht.
26v,8 vn̄ waRſagvnne loͮfent in ei⸗nē
26v,9 doͤne. vn̄ ſint vil oͤfte geloͤgē
26v,10 Alle fleiſchlich gelvſt mvͦzzen fliehen. ſwa goteſ liebe in flivz⸗zet.
26v,11 alſ div vinſter voR dem ſvn⸗ne ſchin.
26v,12 daz reinſt. vn̄ daz vn⸗ſvͤberiſt.
26v,13 gehellent niht wol mit
26v,14 ein ander. Gotlich liebe. vn̄ fleiſchlich
26v,15 liebe. belibent bi einander
26v,16 niht. alſ vil div ein zvͦ

27r,1 nimt. alſ vil nimt div ander abe.
27r,2 Geſchiht aber daz. ſo ein menſch
27r,3 mit iteler liebe beheftet wirt daz
27r,4 im got doch daR vnder. vnder wilē
27r,5 iht ſvͦzze iſt. daz iſt da von niht.

27r,6 daz got div ſelbe itel liebe. alſo w⸗ol
27r,7 gevalle. daz er im ir mit ſiner
27r,8 ſvͦzze danchen welle. alſ ſvͤmlich
27r,9 toͤRſche lvͤt wænent Ez geſchiht
27r,10 daR vmb. wan vnſer herre gaR gvͦt
27r,11 vn̄ getrıwͮe iſt. vn̄ im leit iſt. daz
27r,12 d͛ menſch vallet. ſo er bivtet er ſi⸗ch
27r,13 im. ſo lieplichen. daz er im die
27r,14 ſchedeliche liebe erleide. mit ſiner
27r,15 liebe. vn̄ daz er im helf erbivtet.
27r,16 Da mit er ſich entſlahe
27r,17 d͛ vngewærlichen bechoͤRvnge. div
27r,18 im alein mvͦlich wær. ze vberwinden

27v,1 Vn̄ oͮch daR vmb daz d͛ menſch
27v,2 ſvͦche antlaz der ſvnden diewil im
27v,3 got vf tvͦt mit ſinem gnaden edaz
27v,4 er tieffer gevalle. vn̄ im ſelben die
27v,5 gnaden tvr mit vndanchnæm verſperret.

